
СОВЕРШЕНСТВОВАНИЕ ОРГАНИЗАЦИОННО-ЭКОНОМИЧЕСКИХ 

МЕХАНИЗМОВ УСТОЙЧИВОГО РАЗВИТИЯ СЕЛЬСКОГО ХОЗЯЙСТВА В 

УЗБЕКИСТАНЕ 

 

IMPROVING ORGANIZATIONAL AND ECONOMIC MECHANISMS FOR 

SUSTAINABLE AGRICULTURAL DEVELOPMENT IN UZBEKISTAN 

Annotatsiya 
Maqolada O‘zbekistonda agroklasterlarni rivojlantirishning tashkiliy-iqtisodiy mexanizmlarini 

takomillashtirish masalalari oʻrganilgan. Agroklasterlarni shakllanish bosqichlari koʻrib chiqilgan. 

Agroklasterlarni rivojlantirish boʻyicha takliflar ilgari surilgan. Agroklasterlarni tashkil etish yoʻl 

xaritasi ishlab chiqilgan. 

Kalit soʻzlar: qishloq xoʻjaligi, tarmoq, tashkiliy-iqtisodiy mexanizmlar, agroklasterlar, 

mintaqa, iqtisodiyot, mahsulot, strategiya, rivojlanish, samaradorlik. 

 

В статье рассматриваются вопросы совершенствования организационно-экономических 

механизмов развития агрокластеров в Узбекистане. Разработаны этапы формирования 

агрокластеров. Были выдвинуты предложения по развитию агрокластеров. Разработана 

дорожная карта по созданию агрокластеров. 

Ключевые слова: сельское хозяйство, отрасли, организационно-экономические 

механизмы, агрокластеры, регион, экономика, продукт, стратегия, развитие, эффективность. 

 

The article examines the issues of improving the organizational and economic mechanisms for 

the development of agroclusters in Uzbekistan. The stages of agrocluster formation have been 

developed. Proposals for the development of agroclusters have been put forward. A roadmap for the 

establishment of agroclusters has been developed. 

Keywords: agriculture, industries, organizational and economic mechanisms, agroclusters, 

region, economy, products, strategy, development. 

 

Bugungi kunda jahonning barcha mamlakatlarida oziq-ovqat xavfsizligini taʼminlash ijtimoiy 

hayotining ustuvor masalalardan biri hisoblanadi. Olimlar 2030-yilga borib dunyo aholisining oziq-

ovqatga bo‘lgan ehtiyoji kamida 50 foizga oshishini taʼkidlashmoqda[7]. Ushbu jarayonni 

birinchidan aholi sonining ko‘payib borishi, ikkinchi tomondan ekin yerlarning foydalanishdan 

chiqib ketishi, uchinchidan suv resurslarining yetishmasligi bilan izohlash mumkin. 

Bu holat Markaziy Osiyo mintaqasida ayniqsa, hududning yirik qishloq xo‘jaligi mahsulotlarini 

yetishtiruvchi respublika O‘zbekistonda ham kuzatilmoqda. O‘zbekistonda qishloq xo‘jaligi bir 

tomondan iqtisodiyotning yirik tarmog‘i hisoblansa, ikkinchi tomondan aholining ijtimoiy hayoti 

bilan chambarchas bog‘liqdir. Ushbu tarmoqning samarali va barqaror rivojlanishi mamlakatdagi 

iqtisodiy, ijtimoiy va ekologik muammolarni yumshatishga zamin yaratadi. Chunki, aholining salkam 

yarimi qishloq joylarda istiqomat qilsa [1], qayta ishlash sanoatining koʻpgina tarmoqlarining 

rivojlanishi agrar soha holatiga bog‘liq [2]. 

Olib borilgan tahlillar shuni koʻrsatadiki[4], respublika qishloq xoʻjaligining rivojlanish 

darajasi ichki imkoniyatlardan ancha past darajada. Bu jarayon mintaqada agrar resurslar 

salohiyatidan samarasiz foydalanilib kelinayotganidan dalolat beradi. Hozirgi vaqtda Respublikada 

qishloq xoʻjaligini rivojlantirishda muayyan muammo va qiyinchiliklarning borligi, mavjud tashkiliy-

iqtisodiy mexanizmlarning yetarli darajada takomillashtirilmaganligi bilan izohlanadi. 

Mazkur holat qishloq xoʻjaligini rivojlantirish tashkiliy-iqtisodiy mexanizmlarining mavjud 

elementlarini takomillashtirish, uning tarkibiy asoslarini oʻzgartirish, eng muhimi, uning 

samaradorligini oshirishni taqozo etadi. Shu munosabat bilan muallif tomonidan tarmoqda tashkiliy-

iqtisodiy mexanizmlarning takomillashtirilgan tuzilmasi taklif qilinmoqda (1-rasm). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1-rasm. Oʻzbekiston Respublikasida qishloq xoʻjaligini samarali va barqaror rivojlantirishda 

tashkiliy-iqtisodiy mexanizmlarni takomillashtirish [3] 

 

Bugungi kunda qishloq xoʻjaligini rivojlantirishning tashkiliy-iqtisodiy mexanizmlari 

Oʻzbekiston Respublikasi Prezidenti Farmonlari, Vazirlar Mahkamasi tomonidan ishlab chiqilgan 

hududlarni ijtimoiy-iqtisodiy kompleks rivojlantirish dastur va qarorlari doirasida amalga 

oshirilmoqda. 

Albatta, bu ijobiy jarayon hisoblanib, mahalliy imkoniyatlarni va tashqi omillarni chuqur ilmiy 

nuqtai nazardan oʻrganib, respublika qishloq xoʻjaligi uchun ustuvor ahamiyatga ega boʻlgan 

tashkiliy-iqtisodiy mexanizm elementlarini aniqlab olish lozim. Ushbu tadqiqotning asosiy mohiyati 

ham aynan tabiat-xoʻjalik-aholi tizimi doirasida ekologik muhitni muhofaza qilgan holda, 

jamiyatning oʻsib borayotgan ehtiyojini qondirishga qaratilgan. 

Biz mazkur ishda agroklasterlarni rivojlantirishning tashkiliy-iqtisodiy mexanizmlarini 

takomillashtirish masalalarini o‘rganishga harakat qildik. 

Respublikada agroklasterlarni tashkil etish hududlarning yer-suv, mehnat va moliyaviy 

resurslaridan samarali foydalanishning garovi hisoblanadi. Shu bois, keyingi yillarda agroklasterlarni 

rivojlantirish borasida ilmiy tadqiqotlar keng koʻlamda olib borilmoqda. D.K.Begimova, 

Qishloq xo‘jaligini rivojlantirish va 

samaradorligini oshirishda tashkiliy-iqtisodiy 

mexanizmlarining elementlarini 

takomillashtirish 

Qishloq xo‘jaligini samarali va 

barqaror rivojlantirishda xalqaro, 

mintaqalararo va tumanlararo 

loyihalarni amalga oshirish 

 

Yer-suv resurslaridan samarali 

foydalanishda normativ-huquqiy 

aktlarni takomillashtirish 

 

Agrar sohaning barqarorligini 

taʼminlashda maqsadli 

investitsiyalarni yoʻnaltirish 

Tashkiliy 

Iqtisodiy 

Qishloq xoʻjaligi mahsulotlarini qayta 

ishlash asosida tayyor, raqobatbardosh 

mahsulotlar ishlab chiqarishni yoʻlga 

qoʻyish va eksport salohiyatini oshirish 

Mintaqaviy agrar siyosatini amalga 

oshirishda tarmoqda faoliyat 

koʻrsatuvchi subyektlarning shakl 

va usullarini takomillashtirish: 

klaster, kooperatsiya va boshqalar 

Mintaqa xususiyatlarini hisobga 

olib, qishloq xoʻjaligini barqaror 

va samarali rivojlanishida maxsus 

dastur ishlab chiqish 

N.U.Maxmasobirova, A.JAbdulloyev, J.M.Davletov, M.O.Shamsiyeva, Sh.M.Ilmuratov va 

boshqalarning ilmiy ishlari shular jumlasidandir. 

Iqtisodiyotning bozor tamoyillariga asoslangan sharoitida qishloq xoʻjaligida erkin faoliyat 

yuritishning shakllari rivojlanib boradi. Tarmoqda qaysi shakl ustuvor rivojlanishini davlatning agrar 

siyosati belgilab beradi. Bu borada, iqtisodchi olima D.Tojiboeva “Kelajakda qishloq xo‘jaligida 

mehnatga boʻlgan kuchli motivatsiyani, yer, suv, moddiy, moliyaviy resurslar samaradorligini 

taʼminlovchi yangi tashkiliy tuzilma va boshqarish usullarini topish muhim ahamiyatga ega” deb 

taʼkidlaydi[8]. Bugungi kunda respublika iqtisodiyotining real sektorida tayyor mahsulot ishlab 

chiqarishga eʼtibor qaratilmoqda. Jumladan, tadqiqot hududida ham tarmoqda yetishtirilgan 

mahsulotlarini toʻliq qayta ishlashga boʻlgan jarayon yuz bermoqda. Avvalo, ushbu masalada 

yangidan shakllanayotgan qishloq xoʻjaligi klaster va kooperatsiyalarning hissasi beqiyosdir. 

Zamonaviy infratuzilma va ilgʻor texnologiyalarga ega klaster va kooperativ tizimini rivojlantirish 

qishloq xoʻjaligini isloh qilishning ustuvor yoʻnalishlaridan biridir. Bu tizim daladan 

isteʼmolchigacha toʻliq ishlab chiqarish zanjirini taʼminlab, eksport hajmini oshirish uchun yangi 

imkoniyatlar yaratadi[9]. Hozirgi vaqtda qishloq xoʻjaligi mahsulotlarini yetishtiruvchi, qayta 

ishlovchi va sotuvchi subyektlar oʻrtasidagi munosabatlarning huquqiy asosini mustahkamlashga 

harakat qilinmoqda[1]. 

Respublika hududlarida 2021-yili 415 ta klasterlar faoliyat koʻrsatgan[2]. Shundan, paxta-

toʻqimachilik klasterlar soni 122 tani tashkil etgan[2]. Respublikada agroklasterlar faoliyatini tashkil 

etish boʻyicha ham qator qonun va farmonlar qabul qilindi[2]. Ushbu qabul qilingan qonun va 

farmonlar asosida faoliyat koʻrsatmoqda. Ayniqsa, Oʻzbekiston Respublikasi Vazirlar 

Mahkamasining 2021-yil 4-dekabr oyidagi 733-sonli tasdiqlangan “Paxta-toʻqimachilik klasterlari 

faoliyatini tashkil etish tartibi toʻgʻrisida”gi Nizomida faoliyat koʻrsatish mexanizmlari aniq 

koʻrsatilgan. Unga koʻra, paxta-toʻqimachilik klasterlari quyidagi shaklda tashkil etiladi [4]: 

- qishloq xoʻjaligi yer uchastkalarini ijaraga olgan holda paxta yetishtirish; 

- paxta xomashyosini shartnoma asosida fermer xoʻjaliklari va boshqa paxta 

yetishtiruvchilardan sotib olish; 

- qishloq xoʻjaligi yer uchastkalarini ijaraga olgan holda paxta yetishtirish hamda paxta 

yetishtiruvchilardan shartnoma asosida sotib olish belgilangan. 

Shuni alohida taʼkidlash joizki, ushbu agroklasterning hammasi ham qishloq xoʻjaligi 

xomashyosini qayta ishlashni yoʻlga qoʻymagan. Bundan tashqari iqtisodiy koʻrsatkichlari ham 

barqaror emas. Demak, hozirgi mavjud bo‘lgan agroklasterlar faoliyatini olib borish boʻyicha tegishli 

tadbirlarni takomillashtirish talab etadi. Agroklaster subyektlarining iqtisodiy faoliyatini barqaror va 

samarali boʻlishini taʼminlash maqsadida quyidagi tashkiliy-iqtisodiy mexanizm elementlarini 

takomillashtirishni taqozo etadi: 

- klasterlarni tashkil etish va boshqarish konsepsiyasini ishlab chiqish[6]. Konsepsiya 

respublika mintaqalarida tuzilgan ishchi guruh tomonidan ishlab chiqiladi (ishchi guruh aʼzolari 

hududning imkoniyatlarini biluvchi, qishloq xoʻjaligi, iqtisodiyot, biznes, huquqshunoslik bilimlarga 

ega va manfaatdor boʻlgan subyektlardan iborat boʻlishi lozim) va respublika boʻyicha yagona 

ekspertlar guruhi tomonidan ekspertizadan oʻtkaziladi va qabul qilinadi. Tuzilgan yoʻl xaritalari 

mintaqalarning ichki va tashqi imkoniyatlariga bogʻliq holda turlicha boʻlishi mumkin. Yoʻl xaritasi 

bir yildan besh yilgacha tuzilishi maqsadga muvofiq va quyidagi chora-tadbirlarni oʻz ichiga olishi 

lozim: 

- barcha klaster ishtirokchilari oʻrtasida qatʼiy teng munosabatlarga asoslangan shartnomalarni 

tuzish, shartnomada koʻrsatilgan talablar buzilgan holda uni buzgan tomonga huquqiy chora koʻrilib, 

ikkinchi tomonga moliyaviy va maʼnaviy koʻrilgan zararlarni qoplab berish; 

- agrar sohada faoliyat yurituvchi subyektlarga xavf soluvchi tashqi va ichki iqtisodiy 

xatarlardan saqlashda, hududlarda vujudga kelishi mumkin boʻlgan boshqa turli xil muammolarni 

oldindan aniqlash va ularni bartaraf qilish yoki yumshatishda davlat tomonidan qoʻllab-quvvatlashni 

yoʻlga qoʻyish. Qishloq xoʻjaligi yuqori hosildorlik va mahsuldorlikka ega boʻlgan mamlakatlarda 

tarmoqni rivojlantirishning koʻp yillik tajribasi shuni koʻrsatadiki, davlat tomonidan tartibga solish 

va qoʻllab-quvvatlashsiz qishloq xoʻjaligi korxonalarining faoliyati kam samarali hisoblanadi. 

Qishloq xoʻjaligi ishlab chiqarishini bunday boshqarish konsepsiyasiga zamonaviy yondashuv 

bozorning oʻzini oʻzi tartibga solish mexanizmlari va davlat organlari faol taʼsirining uygʻunligiga 

asoslanadi[5]. 

- qishloq xoʻjaligi mahsulotlarini noqulay ob-havo va suv tanqisligi sharoitida sugʻurtalashni 

davlat tomonidan qoʻllab-quvvatlashni rivojlantirish[3]; 

- agroklasterlar faoliyatini innovatsion rivojlantirish (energiyani kam sarflash hisobiga), 

mahsulot ishlab chiqarish, strategiyasi esa eksportga yoʻnaltirilgan tayyor va raqobatbardosh 

mahsulotlarga qaratilgan boʻlishi; 

- hududlarda qishloq xoʻjalik salohiyatidan kompleks va samarali foydalanishni yoʻlga 

qoʻyishda qishloq tumanlarida irrigatsiya tizimini, transport va kommunal infratuzilmasini madaniy-

maishiy obyektlarini rekonstruksiya va modernizatsiya qilish va agrar sohada servis xizmatini (turli 

xil texnika, seleksiya, urug‘chilik, tuproq unumdorligini oshirish, suvdan tejamkor foydalanishni 

texnologiyasi) takomillashtirish; 

- mahalliy hokimiyat organlarining klasterlar faoliyatiga asossiz aralashuviga chek qoʻyishi va 

h.k. 

Respublika mintaqalarida agroklasterlarni tashkil etish, barqaror va samarali rivojlantirish 

boʻyicha chora-tadbirlar bosqichma-bosqich amalga oshiriladi (1-jadval). Bosqichma-bosqich 

amalga oshirilishning mohiyati shundaki, birinchidan katta miqdorda moliyaviy resurslarni talab 

etmaydi, ikkinchidan ichki va tashqi bozorga moslashib boradi, uchinchidan korxonaning menejment 

va marketing sohalari boʻyicha tajriba va koʻnikmalari oshib boradi va nihoyat ishlab chiqarish 

quvvatini oshiradi, tayyor mahsulot ishlab chiqarishni yoʻlga qoʻyadi. Agroklasterlarni tashkil etishda 

paxta-toʻqimachilik, uzum-meva, sabzavot, goʻsht-sut mahsulotlarni yetishtirish va qayta ishlashga 

ixtisoslashgan yoʻnalishda  

1-jadval 

Respublika mintaqalarida agroklasterlarni rivojlantirish bosqichlari [5] 

Bosqichlar Faoliyat turi Tadbir 

 

 

 

 

 

 

 

I-bosqich 

 

 

 

 

 

 

 

Tashkiliy 

faoliyat koʻrsatayotgan agroklasterlarning iqtisodiy 

samarali faoliyat yuritish va yangi klasterlarni tashkil 

etishda davlatning qoʻllab-quvvatlashi; 

qishloq xoʻjaligi ekin yerlari hosildorligini oshirish, 

seleksiya, urugʻchilik, naslchilik, zararkunandalarga qarshi 

kurashish boʻyicha ilmiy muassasalarni shakllantirish, 

mavjudlarning moddiy-texnik bazasini mustahkamlash; 

ishlab chiqarish, transport, bozor, muhandislik-texnik, 

ijtimoiy, logistika infratuzilma tarmoqlarini, sugʻorish, 

kollektor-drenaj tizimlarini shakllantirish, mavjudlarini 

modernizatsiya qilish; 

tumanlararo va mintaqalararo integratsion aloqalarni yoʻlga 

qoʻyish; 

ichki hamda tashqi bozordagi talabni oʻrganish va h.k. 

 

 

 

 

 

 

II-bosqich 

 

 

 

 

 

 

Industrial 

xorijiy investorlar, davlat, korxona va aholi mablagʻlari 

hisobidan qishloq xoʻjaligida mahsulot yetishtirishni 

intensiv rivojlantirish va yetishtirilgan mahsulotlarni toʻliq 

qayta ishlashni amalga oshirish; 

qishloq xoʻjaligini kooperativlashtirish, kontsentrlashtirish 

va ixtisoslashtirish; 

qishloq xoʻjaligini kompleks mexanizatsiyalash, zamonaviy 

texnikalarni amaliyotga joriy etish, agroklasterlarning 

barcha ishlab chiqarish boʻgʻinlarini ajratmagan holda 

boshqarishni tashkil etish; 

chorvachilik fermalarida olib boriladigan ishlarni toʻliq 

avtomatlashtirish, parrandachilikni broiler, sabzavot 

mahsulotlarini yetishtirishni teplitsa-parnik asosida 

rivojlantirish. 

 

 

 

 

III-bosqich 

 

 

 

 

Innovatsion 

suv bilan bogʻliq innovatsion texnologiyalar, samarali 

sugʻorish va suspenziyasi oʻgʻitlash, suv manbalarini 

himoya qilish; 

tuproq bilan bogʻliq innovatsiyalar, tuproq unumdorligini 

innovatsion boshqarish, qishloq xoʻjaligi uchun foydali 

mikroorganizmlar; 

chorva mollarini saqlash va innovatsion parvarish qilish; 

qishloq xoʻjaligi mahsulotlarini innovatsion qayta ishlash; 

aqlli qishloq xoʻjaligi infratuzilmalaridan foydalanish va 

boshqalar. 

 

rivojlantirish maqsadga muvofiq. Yuqorida ko‘rsatilgan tarmoqlar uchun ichki salohiyat yetarli 

darajada mavjud. 

Milliy iqtisodiyotining barqaror rivojlanishi yaqin istiqbolda koʻp jihatdan qishloq xoʻjaligi 

mahsulotlarini qayta ishlash asosida tayyor, raqobatbardosh mahsulotlar ishlab chiqarish, tarmoq 

eksport salohiyatini oshirishga bogʻliqligini hisobga olib, quyidagi tamoyillarga asoslangan chora-

tadbirlarni amalga oshirish zarur: 

- mintaqalarda ekin yerlar hosildorligini oshirish, qishloq xoʻjaligi oborotidan chiqib qolgan 

yerlardan samarali foydalanish, har bir ekin yerga sarflanadigan xarajatlarni minimal darajaga 

tushirish yoki kamaytirish va maksimal mahsulot olishni yoʻlga qoʻyish; 

- tarmoqda barqaror va samarali rivojlanishga erishishda fan-texnika yutuqlarini jumladan, 

seleksiya, almashlab ekish, suv resurslaridan foydalanishning zamonaviy usullarini amaliyotga joriy 

etish; 

- strategik ahamiyatga ega boʻlgan qishloq xoʻjaligi mahsulotlarini yetishtirish miqdorini 

oshirish yaʼni tarmoqda tashqi bozor uchun tayyor va raqobatbardosh mahsulotlarni koʻpaytirish 

orqali uning eksport salohiyatini mustahkamlash, eksport qiluvchi korxonalarni davlat tomonidan 

qoʻllab-quvvatlash, qishloq joylarida qayta ishlovchi va xizmat koʻrsatish sohalari boʻyicha kichik 

biznes obyektlarini ishga tushirish orqali aholini daromad manbai bilan barqaror taʼminlash. Albatta, 

bozor iqtisodiyoti sharoitida har bir mintaqa koʻproq tashqi bozorga mahsulot chiqarishga harakat 

qiladi. Biroq bu nisbiy afzallik, hududiy mehnat taqsimotiga zid boʻlmasligi lozim; 

- agrar soha va qayta ishlash sanoat tarmoqlarini integratsiya qilish orqali qoʻshilgan qiymat 

daromadini koʻpaytirib borish, xomashyodan tayyor mahsulot olishga boʻlgan yagona bir tizimga 

asoslangan ishlab chiqarish “zanjirini” shakllantirish. Bu borada, N.N. Kolosovskiyning energiya 

ishlab chiqarish sikllari gʻoyasi, K.I.Ivanovning qishloq xoʻjaligi ishlab chiqarishi hududiy 

tizimlarning shakllanishi va M.Porterning klasterlarni tashkil etish ilmiy konsеpsiyalariga amal qilish 

maqsadga muvofiq. Ushbu gʻoyalarning asosiy mazmuni ishlab chiqarish jarayonlarini maʼlum 

hududda toʻplash, texnologik tomondan uzluksizligi, tayyor va chiqindisiz mahsulot ishlab 

chiqarishga ahamiyat berilgan. 

Annotatsiya 
Ushbu maqolada tadbirkorlik sharoitida yashil biznesni tashkil etish va rivojlantirishning oʻziga 

xos xususiyatlari tahlil qilinadi. Yashil biznes – bu atrof-muhitga zarar yetkazmaydigan, resurslardan 

samarali foydalanadigan va ijtimoiy masʼuliyatni hisobga oladigan biznes shakli hisoblanadi. 

Maqolada yashil biznesni yaratishda bozorni tahlil qilish, resurslarni optimallashtirish, innovatsion 

texnologiyalarni joriy etish va ekologik standartlarga rioya qilishning ahamiyati koʻrsatib oʻtiladi.  

Kalit soʻzlar: yashil biznes, tadbirkorlik, barqaror rivojlanish, ekologik innovatsiya, resurslarni 

tejash, Ijtimoiy masʼuliyat, ekologik standartlar. 

 

В данной статье анализируются особенности организации и развития зелёного бизнеса в 

условиях предпринимательства. Зелёный бизнес — это форма бизнеса, которая не наносит 

вреда окружающей среде, эффективно использует ресурсы и учитывает социальную 

ответственность. В статье показана важность анализа рынка, оптимизации ресурсов, 

внедрения инновационных технологий и соблюдения экологических стандартов при создании 

зелёного бизнеса.  

экологические инновации, экономия ресурсов, социальная ответственность, экологические 

This article analyzes the peculiarities of establishing and developing green business in the 

context of entrepreneurship. Green business is a form of business that does not harm the environment, 

uses resources efficiently, and considers social responsibility. The article highlights the importance 

